
Fótachóipeáil agus Cóipcheart 

Eanáir 2008 & Lúnasa 2011

Tabhair ar aird:  Is í aidhm na hacmhainne seo ná cuidiú le scoileanna a bpolasaithe féin a cheapadh. Cé go ndearnadh gach iarracht cruinneas an eolais atá tugtha a chinntiú, moltar do scoileanna dul i gcomhairle le ciorcláin atá cothrom le dáta, le reachtaíocht dhéanach nó le treoirlínte ó ghníomhaireacht ábhartha má tá ceisteanna sonracha acu faoin ábhar seo. 
Cúlra:  Lámhleabhar na mB B (2007) lth. 344, An tAcht Cóipchirt agus Cearta Gaolmhara 200. IR Uimh. 514 de 2002 (An Roinn Fiontar, Trádála agus Fostaíochta).
· Cad a chosnaíonn cóipcheart?
In Éirinn, tugann cóipcheart cosaint do shaothair bhunúla  litríochta, drámaíochta, ceoil agus ealaíonta, scannáin, taifeadta fuaime, craolacháin agus eagrú clóghrafach eagrán foilsithe, bogearraí ríomhaire agus bunachair shonraí agus léiriúcháin neamhbhunúla. Tá an chosaint sin ann mar níl aon chóras clárúcháin do chosaint cóipcheart in Éirinn. Ní gá fógra cóipchirt a chur ar shaothar sula gcosnaítear é.
· An mbíonn cead ag scoileanna cóipeanna a dhéanamh d’ábhar cóipchirt?
Is féidir le scoileanna ceadúnas fótacóipeála trí bliana a cheannach faoi chomhaontú idir an CPSMA agus an Ghníomhaireacht um Cheadúnú Cóipchirt na hÉireann (ICLA) agus ansin bíonn cead acu sleachta teoranta a chóipeáil ó shaothair litríochta faoi chóipcheart gan cead a lorg ón duine a bhfuil na cearta aige/aici.  
· Céard iad téarmaí an cheadúnais?
· Ceadaíonn sé fótachóipeáil cóipeanna aonair nó ilchóipeanna de shleachta ó shaothair litríochta chun críocha oideachasúla amháin
· Tá teorainn ar líon na gcóipeanna a cheadaítear – is féidir cóip a dhéanamh do gach dalta i rang agus dhá chóip a dhéanamh don mhúinteoir.
· Ní bheidh aon chóip níos faide ná caibideal amháin nó 5% den obair, cibé ceann atá níos mó
· Más gearrscéal nó dán nach bhfuil níos faide ná 10 leathanach atá i gceist, is féidir an saothar iomlán a chóipeáil.
· Má éilítear gur sháraigh an ceadúnaí an cóipcheart agus é/í ag feidhmiú laistigh de cheadanna an cheadúnais, slánóidh an ICLA an ceadúnaí i leith gach costas réasúnta. Má dhéantar éileamh dá leithéid, ní mór do cheadúnaithe teagmháil láithreach a dhéanamh leis an ICLA (01-6624211, 25 Denzille Lane, Dublin 2  www.icla.ie)
· Cén praghas atá ar an gceadúnas?
Faoi láthair (Eanáir 2008), is é an costas ná 73c an dalta do cheadúnas 3 bliana. 
B’fhéidir go mbeidh ar an scoil aghaidh a thabhairt ar na ceisteanna seo a leanas: 
· Ar cheannaigh an Bord Bainistíochta ceadúnas cóipchirt?
· Mura cheannaigh, ar chóir é sin a dhéanamh chun riachtanais dhlíthiúla na scoile a chomhlíonadh?
· Má ceannaíodh ceadúnas, cathain a bhíonn gá an ceadúnas sin a athnuachan?
· Cé atá freagrach as iarratais a dhéanamh ar cheadúnais?
· Cad as a dtagann an t-airgead chun an ceadúnas a cheannach?
· Conas a chuirtear baill foirne ar an eolas faoi théarmaí an cheadúnais?
· An ndéantar monatóireacht ar chomhlíonadh théarmaí an cheadúnais? Cé a dhéanann í?
· Conas a chinntíonn an scoil nach ndéanann an fhoireann/na daltaí ábhar cóipchirt nach gclúdaíonn an ceadúnas ICLA a chóipeáil? (m.sh. taifeadta scannáin nó fuaime, bogearraí ríomhaire...

